
Yon manyèl pou chofè

KI SE 
NOUVO PAPA
Yon gid ki bay enfòmasyon itil sou kouman 
pou okipe nouvo tibebe w la ak patnè w la

Lè yon moun vin yon paran pou premye fwa, sa ka pote anpil 
emosyon. Gason ak fanm pa toujou panse menm jan. Pou anpil 
fanm, nouvèl ke pral gen yon nouvo bebe se yon bagay ki eksitan. 
sepandan, pou sèten gason, li pran yon tipe plis tan pou yo abitye 
ak ide a. Se yon gwo chanjman ki pral fèt nan vi w. Tonbe ansent, 
se yon gwo reyalite pou patnè w la paske gen yon tibebe kap grandi 
andedan l. Li ka pi difi sil pou oumenm ou wè ke gen kèk bagay ki 
chanje, e w ka pa santi w konekte ak tibebe ki poko fèt la. Ou ka 
kontan, gen anksyete, twouble, santi w kwense – oswa ou ka santi 
tout emosyon sa yo ansanm! Lè w pale ak patnè w la (ki ka gen 
laperèz menm jan ak ou), sa ka fè w santi w pi byen anpil. Gen yon 
moun toupiti kap vin devlope lantman an yon moun kap konsidere 
w kòm yon modèl, kap vin aprann de ou, e kap bezwen afeksyon 
ak sipò anvan menm ke l kò wè w. Tout bagay sa yo trè enkwayab. 

Pa gen anpil mesye sou latè ki ka di reyèlman yo te pare pou yo vin yon papa – oswa ki te konnen kouman pou yo 

papa—anvan l rive. Manyèl sa a fè w konnen kisa nouvo papa yo vin reyalize e espere yo te konnen okòmansman 

sou “gen yon tibebe.” Lè yo pataje ak lèzòt sa yo aprann, yo ka retire mistè a nan pwosesis la. Nouvo papa sa yo 

bannou anpil panse ak ide itil. Kidonk, ann derape!

BYENVENI NAN PATÈNITE!
MESYE, ESTAT MOTÈ NOU.

Apre nouvo papa yo fi n aksepte ide ke yo pral gen yon tibebe, 
anjeneral, yo kòmanse panse a konbyen tout bagay pral koute. 
Bòdwo doktè, manje, rad, bèso, kouchèt – tout bagay sa yo ka chaje 
tèt ou. Sa w santi yo NÒMAL. Se yon bon ide pou kòmanse mete 
lajan sou kote kounye a, men pa enkyete w twòp sou zafè achte 
bagay pou tibebe w la paske fanmi ak zanmi ka gen bèso, pak, 
syèj pou machin ak rad yo ka ba ou oswa yo ka prete w. Tcheke 
nan anons sou jounal tou; ou ka jwenn bon pri! Manman an ka 
jwenn kèk nan bagay tibebe a bezwen yo si li fè yon ti resepsyon 
pou kado (baby shower, nan lang angle). Lè wap achte oswa prete 
bagay pou tibebe ki ize, asire w ke yo mache e ke yo pwòp e san 
danje pou tibebe a. Tcheke sit wèb Komisyon sou Sekirite Pwodwi 
Konsomatè a (Consumer Product Safety Commission) nan 
www.cpsc.gov pou rapèl pwodwi poutèt kesyon sekirite. Si nou 
gen ti difi kilte fi nansyè, fè patnè w la chèche wè si lap kalifye pou 
pwogram Fanm, Timoun piti ak Timoun (Women, Infants and 
Children: WIC). Se yon pwogram manje siplemantè pou ede fanm 
ansent ak timoun piti jwenn nitrisyon yo bezwen pandan gwosès 
la, pandan manman an ap bay tete, e pandan premye ane lavi a. 
Rele nan 1-800-522-5006 pou pran non ak nimewo ajans lokal 
WIC ki toupre w la.

Anvan enkyetid ou yo chaje tèt ou, pale ak patnè w la sou yo. 
Ansanm, nou ka vin jwenn dè fason pou jere enkyetid yo, tankou 
sitiyasyon fi nansyè, lojman, gadri, travay, jesyon tan, ak viv selon 
sa nou youn nou atann youn de lòt. Plis ou pataje emosyon w yo e 
ke w fè plan, plis nou toulède nap vin pi rilaks.

ANKSYETE ANVAN W MONTE DÈYÈ VOLAN AN

4

07_427_DriversManual HA.indd   Text:407_427_DriversManual HA.indd   Text:4 11/30/2007   8:12:30 AM11/30/2007   8:12:30 AM



Gen sèten gason ki ka bezwen resevwa fòmasyon espesyalize 
(enfòmatik, mekanik, chapantri, elatriye) oswa pran diplòm yo 
oswa ekivalan diplòm yo (GED) anvan. Gen sant mendèv toupatou 
atravè eta a – ka gen youn nan vil kote w rete a. Ou ka jwenn èd 
nan chèche pòs travay ki vid, nan ekri yon rezime, nan pratike pou 
antrevi e nan eksplore chwa karyè ki genyen. Ou ka jwenn plis 
enfòmasyon epi jwenn ki kote sant ki pi pre a ye, si w ale sou entènèt 
la nan www.labor.state.ny.us. Ou ka jwenn tou yon sant nan paj 
ble gouvènman yo ki nan anyè telefòn nan anba seksyon Depatman 
Travay Leta Nouyòk (New York State Department of Labor).

Oke, kidonk ou bezwen travay. Pitit ou 
ak patnè w la ap konte sou ou pou sipòte 
fanmi w. E ou konnen se bon bagay la pou 
fè. Men, ki plan w genyen? Si wap travay a 
tan plen, ou touche plis touswit e w akimile 
eksperyans ki ka ede w jwenn travay alavni. 
Men, menm travay a tan pasyèl ka ede fanmi 
w e ka mennen a yon travay a tan plen.

PRAN LISANS MARYAJ OU
Donk, tibebe w la ap vini, e oumenm ak manman tibebe w la se 
patnè nou ye nan edike yon timoun ki ansante e ki gen kè kontan. 
Oke, kifè la a – èske maryaj se yon bagay ki nan tèt ou? Èske nou 
toulède nou pale sou sa apatide lè w vin konnen ke l ansent la? 
Kidonk, kisa ki kreye yon obstak pou w marye?

• “Mwen pa si mwen pare pou angajman sa a.”
• “Nou pa toujou wè bagay yo menm jan an.”
• “Èske li pa ta pi bon pou m tann lè nou toujou 
  antann nou?”
• “Si mwen ka jwenn yon bon travay, nou ta gen lajan pou   
  yon bèl seremoni maryaj ak yon alyans ak tout lòt bagay.” 5

Mete maryaj andènye e l pa janm rive. Maryaj vle di met tèt 
ansanm pou nou obteni tout sa nou toulède nou vle. Sa ki enpòtan 
sèke nou toulède nou renmen youn lòt, nou renmen pitit nou yo, e 
nou vle plis bagay pou tèt nou ak pou yo. Chèche ozalantou w pou 
moun ki sanble yo nan maryaj ki mache. Mande yo kisa yo panse 
de maryaj. Chèche konnen enfòmasyon sou òganizasyon kominotè 
ak sa ki baze sou kwayans ki ede koup kap konsidere maryaj. Pran 
responsabilite pou w yon mari, yon PAPA – yon nonm ki ka fyè de 
tèt li. Tcheke kaz pou “Benefi s” yo (agòch) pou enfòmasyon reyèl 
ki pou ede nou toulède pran yon desizyon.

Se pa nenpòt maryaj ki fè bagay sa yo 
mache… se yon maryaj ki ansante! 
Tout moun gen pwoblèm ak diskisyon. 
Men moun ki vle pi bon bagay pou tèt 
yo, pou patnè yo, ak pou timoun yo 
aprann pou yo fè bagay yo mache.

Gen sèten gason ki vle pou tout bagay fèt kòrèkteman, pou tout 
bagay annòd… pou tout bagay rezoud e san pwoblèm anvan pou 
yo marye. Men verite a sèke… MARYAJ SE PA LIY FINAL LA 
LI YE! Lavi a pa fèt konsa!

PRAN LISANS MARYAJ OU (SWIT)

Benefi s pou toude timoun ak paran 
kap viv nan yon maryaj ki sen

TIMOUN YO

• Ansante, fi zikman ak mantalman 

• Travay pi byen lekòl

• Gen mwens ka gwosès pami adolesan 

• Jwenn pi bon travay lè yo fi n lekòl

• Gen mwens chans pou yo abize dwòg

• Gen mwens ensidan ak lapolis

PARAN YO

• Viv vi ki pi long e ki pi ansante

• Fè plis lajan e gen plis ekonomi lè yo pran retrèt 
 yo pase paran ki pa marye

6

ETABLI PATÈNITE

Poukisa li enpòtan pou etabli patènite?
Gen anpil bagay enpòtan ki rive lè yon papa ak pitit li legal.

Men ki sa l fè pou pitit ou: 

• Li konnen ak kilès li apateni. 

• Li fè l renmen tèt li plis. 

• Lap kapab jwenn enfòmasyon medikal sou bò fanmi w. 

• Lap ka gen benefi s Sekirite Sosyal, Medicare, ak benefi s pou 
 moun ki andikape, si gen yon bagay ki rive w. 

Men ki sa l fè pou ou: 

• Yo kapab ajoute non w sou batistè a.

•  Si oumenm ak manman an nou pa ansanm ankò, wap gen 
dwa pou w anrejistre yon lòd tribinal pou gad pitit ou e/oswa 
pou al vizite pitit ou. 

• Epitou, wap gen dwa konsènan pwosede adopsyon yo.

Si w pa papa legal la, manman an pa oblije montre w dosye medikal 
oswa dosye lekòl pitit ou – li pa menm oblije di w ki kote limenm 
ak pitit la yo ye. Anplisdesa, si w pa papa legal la, ou pap wè pitit 
ou otomatikman.

Si w pa marye lè tibebe w la fèt, ou pa yon papa legal. Ou pa gen 
okenn dwa sou anyen ki konsène pitit ou. Lalwa konsidere papa yo 
diferamman ke manman yo paske sistèm legal la fèt pou l panse 
a sa ki pi bon pou timoun yo, e pou pitit ou. Sa vle di se pou w 
ETABLI PATÈNITE. Se sèl jan ou ka vin papa legal pitit ou.

Kouman pou nou fè patènite legal?
Nan Leta Nouyòk, oumenm ak manman an 
nou ka siyen yon fòm “Konfi masyon Patènite 
(Aknowlegment of Paternity)”, oswa yon 
fòm AOP (nan lang angle) pou etabli patènite 
legal pou pitit ou. Ou pa gen pou fè sa touswit 
nan lopital la – wap gen lòt opòtinite pou fè 
sa. Fòm AOP a disponib nan lopital la, nan 
biwo lokal pou anrejistreman nesans lan ak 
nan ajans sèvis sosyal. Anvan w siyen yon 
AOP, verifye ak yon moun ou fè konfyans, 
epi chèche konnen tout enfòmasyon ou kapab 
sou detay pwosesis sa a. Lè w siyen fòm AOP 

a, li gen menm efè ak lè w ale nan tribinal ki okipe zafè fanmi ak lè 
w soumèt yon petisyon patènite pou etabli patènite. Lè w siyen fòm 
AOP a oswa lè w soumèt yon petisyon patènite se de (2) mwayen 
sa yo sèlman ki genyen pou paran ki pa marye ka etabli patènite 
pou pitit yo. Tanpri, ale nan www.newyorkchildsupport.com pou 
w jwenn plis enfòmasyon sou etabli patènite. 7

07_427_DriversManual HA.indd   Text:707_427_DriversManual HA.indd   Text:7 11/30/2007   8:13:17 AM11/30/2007   8:13:17 AM



Dezyèm trimès la (Semenn 14 a 27)
Lè estad sa a kòmanse, tibebe w la grandi byen vit. Kè l bat defwa 
plis pase pa w la. Li pral kòmanse bay koutpwen ak koutpye. Mete 
men w sou vant maman an – ou ka santi l! Byento, lap kapab tande 
bwi kap fèt deyò a. Tibebe w la ka aprann epi sonje tou. Kòmanse 
fè gwo konvèsasyon ak li. Plis ou pale ak li kounye a, plis lap 
rekonèt vwa w lè l fèt. Sou 24 semenn, tibebe w la apeprè 14 pous 
an longè e li peze apeprè 2 liv. Lap gen zong nan dwèt li e lap gen 
cheve. Sèvo l ap devlope rapidman. 

Twazyèm trimès la (Semenn 28 a 40)
Sou apeprè 28 semenn, tibebe w la ka bouje lè l swiv ritm mizik. Lè 
l pap danse, li ka pase anpil tan ap souse pous li. Sou 32 semenn, 
tibebe w la pral reyaji lè w manyen l. Li ka louvri je l tou, e li ka 
rekonèt vwa w! Ògàn li yo prèske fi n fòme, men lap grandi toujou. 
Byento, li pral vire nan pozisyon tèt-anba e lap rete konsa jiskaske 
l fèt (pozisyon tèt-anba rann akouchman pi fasil). Plis ou pale ak 
tibebe a, plis ou jwe mizik pou li e plis ou santi lap bouje, se plis sa 
ede l grandi yon fason ki ansante!

Premye trimès la (Semenn 1 a 13)
Tibebe w la pase de yon ze fètilize a yon 
anbriyon a yon fetis.

Sou 4 semenn, tibebe w la apeprè gwosè 
yon ti grenn diri men li kòmanse gen zye, 
yon epin dòsal, poumon, ak vant. Kè tibebe 
w la ap bat, men li sou deyò kò a. Sou 
8 semenn fetis la ka bouje tèt li, bra l, ak kò l. 
Sèvo l ansanm ak lòt ògàn yo ap devlope 
rapidman. Li gen ti bra men li poko gen 
dwèt. Nan fen twazyèm mwa a, tibebe a 
toujou mezire 2 a 3 pous sèlman e li peze 
mwens ke yon ons. Li ta sipoze santi doulè, 
pliye dwèt ak zòtèy li yo, souse pous li, fè 
grimas, e menm naje. Nan estad sa a, tout 
“pati” nan kò tigason oswa tifi  yo nan plas 
yo. Doktè w la ka di w si se yon tifi  oswa 
yon tigason si w ta renmen konnen. 

TIBEBE AN KONSTRIKSYON

Nèf mwa. Li sanble se anpil tan. Men sa kap pase:

8

FIZIKMAN
Premye mwa yo: Vomisman lematen, 
brili destoma, maltèt, fatig ak tete 
ki sansib.

Apresa: Gen delè li ka mosad, li 
ka anvi manje sèten manje, li ka 
kòmanse santi tibebe a kap bouje 
epi li ka manifeste ekspresyon 
“epànwisman gwosès” la. 

Dènye mwa yo: Li ka vin gen plis 
doulè nan vant, anvi dòmi pi souvan, 
gen difi kilte pou l konfòtab, mache 
diferamman epi pa konfòtab lè lap 
fè sèks.

EMOSYONÈLMAN
Premye mwa yo: Lap pè ke w pa wè l bèl ankò, lap enkyete l sou sa 
ki pral pase lè tibebe a vini, lap enkyete l ke l ka fè foskouch, e ke 
li ka anvi fè sèks mwen souvan.

Apresa: Li ka vin depann de ou plis, li ka pa gen memwa, e li ka vin 
sansib poutèt aparans fi zik li ki vin chanje. 

Dènye mwa yo: Li pral enkyete l sou tranche ak akouchman an, li 
ka enkyete l ke w pap renmen n apre tibebe a vini, e gen delè li ka 
fè kòlè fasilman. 

Apre nesans lan: Gen anpil manman ki ka santi yo tris pandan yon 
tan. Yo rele sa depresyon apre akouchman. Yo ka kriye pi fasilman 
e yo ka pa manje ni dòmi. Yo ka vin fache oswa enkyete sou dè 
bagay ki pa gen enpòtans. Òmòn patnè w yo tap pede varye pandan 
dènye mwa l te ansent yo. Li pral pran yon ti tan anvan pou yo 
tounen nan eta nòmal yo. Bagay ki enpòtan pou w sonje a sèke 
se pou gen pasyans! Nan pifò ka yo, santiman sa yo dire kèlke 
semenn sèlman. Sa w ka vrèman fè se sipòte patnè w la. Ankouraje 
l pou l soti nan kay la pou yon tan, e asire w ke li manje yon repa 
ki sen. Fè bèl ti bagay pou li – ba l yon masaj, al fè kèk komisyon 
pou li oswa ekri yon ti lèt damou pou li.

SA KAP PASE NOUVO MANMAN AN?

Men yon lis bagay patnè w la ka sibi pandan nèf pwochen mwa yo:

9

Kouman pou m patisipe nan vi tibebe m lan si manman an ak 
mwen nou pa antann nou? Èske sa vle li pa vle w nan jiwon l? 
Poukisa? Gen yon bagay ki sèten. Lè w se yon papa, sa mande 
anpil travay. Men se bon travay li ye, pi bon travay wap janm gen 
pou w fè. Byensi, bagay ki pi fasil pou fè a se pran distans ou, kite 
l ak timoun lan, ak travay la e ak tout tèt chaje yo. Men lè sa a, ou 
pap jwi de okenn nan moman amizan yo ak moman kote nap ri yo e 
kote nap pataje amou nou ke timoun sa a ap pote. Manman an pral 
gen tout bagay. Ou pap gen chans pou santi fyète pou w gade pitit 
ou kap grandi pou l vin yon moun ki djanm e ki ansante. Pa bliye, 
pitit sa a fè pati de oumenm – se SAN w li ye! Ou deja enpòtan pou 
li, e li poko menm fèt!

Men kèk bagay ou ka fè pou montre manman an ke w vle nan vi 
pitit ou:

• Rezoud konfl i ou gen ak manman an yon fason ki pou 
 pèmèt ke w ka nan jiwon yo.

• Ret bò kote l lè tibebe a fèt.

• Rekonèt patènite pou pitit ou.

• Pale ak li sou plan pou lavni tibebe a.

• Ofri pou bay yon koudmen lè l bezwen pran yon ti repo. 

• Viv nan pwòprete.

E SI OUMENM AK MANMAN AN NOU PA ANSANM?

10

Wap ede pou yon tibebe vin sou latè, kidonk, ou deja fè yon 
diferans. Lè w la pou tibebe w la, sa ap ba l yon pi bon chans pou 
l grandi ansante, pou l vin gen fòs e pou l entelijan. Lè w pa la, sa 
pral fè yon diferans paske li pral grandi e li pap konnen kisa papa 
yo ka fè. Ki kalite diferans ou vle fè?

Lè papa yo pase tan ak timoun yo depi nan kòmansman e lè yo 
fè efò pou yo kenbe yon lyen ki pwòch antre yo, bon bagay rive 
timoun yo, tankou:

• Yo gen plis chans pou yo aktif, ansante, e pou yo gen fòs. 

• Yo anmezi pou yo pi byen konnen wòl fi /gason.

• Yo gen mwens chans pou yo vyolan, anti-sosyal, 
 danjere e menm yon kriminèl.

• Yo tann pi lontan anvan yo kòmanse fè sèks.

• Yo gen plis chans pou yo travay pi byen lekòl e pou 
 yo rete lekòl. 

• Yo vin pi endepandan, yo gen kontwòl tèt yo, 
 e yo gen plis chans pou yo vin dè lidè.

• Yo gen plis siksè nan lavi. 

PAPA YO FÈ YON DIFERANS DEPI NAN KÒMANSMAN AN
Yon jan pou kòmanse se nan ale nan vizit prenatal avèk patnè w la 
(gade nan seksyon Tèminoloji nan paj swivan an). Yo trèz enpòtan 
pou kontwole kouman tibebe a ap grandi e si manman an ak tibebe a, 
yo toulède yo ansante. Si gen yon pwoblèm, ou vle konn sa leplivit 
ke posib. Obstetrisyen/jinekològ (OB/GYN nan lang angle) patnè 
w la pral konsilte l ansanm ak tibebe a. Doktè a pral poze kesyon 
sou kouman patnè w la ye e li pral konsilte l ak tibebe a; pou l fè sa, 
li pral manyen vant li e li pral fè yon konsiltasyon entèn pou l wè 
kouman tibebe a ap grandi. Li ka itilize yon sonn espesyal pou l fè 
sa, oswa li ka menm fè yon sonogram. Mande doktè w la si li ka ba 
w yon kopi sonogram tibebe w la. Li enkwayab pou wè sa tibebe a 
sanble lè li andedan manman an! 

11

Yon etid nasyonal fè konnen ke sèl bagay ki pi enpòtan nan deside 
si yon fanm ale nan vizit prenatal oswa si li pa ale, se sipò li jwenn 
nan men patnè l la. Eseye ale nan TOUT vizit yo, men si w pa 
kapab ale nan sèten ladan yo, mande patnè w la kouman vizit la te 
ye. Gen twa rezon byen kout e byen senp ki fè se pou w ale: 

Pou sa la pou tibebe w la; pou bay manman tibebe w la 
sipò; e pou evite ke ou absan nan kwasans ak devlopman 
tibebe w la. 

Vizit prenatal yo se meyè fason pou montre patnè w la ke w renmen 
l e ke w renmen tibebe a, e sa rann bagay yo pi fasil ant oumenm ak 
manman an. Men kèk bon kesyon pou poze doktè a:

• Nan ki lopital ou akouche tibebe yo?

• Èske nou ka vizite lopital la anvan tibebe a fèt e èske 
 nou ka patisipe nan yon tou sant akouchman an?

• Èske w kite fanmi oswa antrenè yo la pandan akouchman?

• Konbyen sonogram manman an sipoze fè?

• Èske w fè anpil akouchman pa sezaryèn e èske mwen 
 ka prezan lè lap fèt? 

PAPA YO FÈ YON DIFERANS DEPI NAN KÒMANSMAN AN (SWIT)

TÈMINOLOJI

Prenatal - vle di anvan nesans.

OB/GYN, 
nan lang angle - OB, nan lang angle, se abrevyasyon pou Obstetrik 
   (oswa swen pou tibebe anvan nesans). GYN, nan lang 
   angle, se abrevyasyon pou jinekoloji (swen lafàm).

Sonogram - yon lòt mo pou “iltrason.” Se yon tès ki pa fè mal ke 
   yo fè pou wè kouman tibebe a ye andedan manman 
   an. Li itilize onn sonò pou fè yon foto tibebe a (oswa 
   tibebe yo). Yo itilize l tou pou detèmine kilè tibebe a 
   dwe fèt e si se yon tigason oswa yon tifi .

Sezaryèn - Gen delè yo pa ka akouche tibebe a, nòmalman, lè sa 
   a doktè a dwe louvri matris manman an e fè tibebe a 
   sòti fason sa a. Yo rele l tou C-section, nan lang angle.

12

Pa bliye pale sou kisa ki pral rive lè lè a rive pou ale lopital.

Kilès ou pral rele lè li pare pou l ale lopital ak lè li lopital la?

Si w nan travay, kijan l pral fè pou l kontakte w?

Ki rad, ki papye enpòtan, ak lòt bagay ke patnè w la ap bezwen 
pote avèk li?

Nan dènye paj tilivrè sa a, gen yon espas yo kite pou w ka ekri 
enfòmasyon ki enpòtan yo.

Kit ou rete ak patnè w la, kit ou pa rete avèk li, se pou w prezan 
bò kote l epi pou ede l otan w kapab. Ou ka ale pran yon klas sou 
akouchman ansanm avèk li pou montre l ke w enterese konn sa 
kap pase avèk li. Fè tout efò w kapab pou asire w ke l manje manje 
ki bon pou lasante l, ke li fè ti mache epi pou asire w ke l pa sou 
presyon. Ou pa ta kwè sa, sepandan lè w prezan epi w montre tibebe 
a ke w renmen l, sa va pèmèt li rete an bòn sante. Piga fi men, piga 
bwè epi piga pran dwòg. Tout moun konnen ke bagay sa yo danjere 
pou tibebe a si manman an sèvi avèk yo. Bon, yo ka danjere si 
OUMENM ou sèvi avèk yo tou. Lè gen lafi men nan lè a, li pa bon 
pou sante ni manman an ni tibebe a. Dwòg ak alkòl, se bagay ki fè 
w pèdi kontwòl, epi yo ka danjere pou tout moun. Planifye chanm 
timoun lan epi ranje l kòrèkteman. Achte yon bèso epi monte l, si 
sa nesesè. Achte anpil kouchèt ki gen diferan dimansyon, konsa 
wap deja pare etan tibebe a ap grandi. Asire w ke w gen tout sa w 
bezwen, depi se bagay ki fasil pou jwenn e fasil pou itilize. Achte 
yon chèz tibebe pou mete nan machin, menm si w pagen machin! 
Rele lopital la epi mande yo si yo bay tibebe ki fèk fèt chèz tibebe 
pou mete nan machin oswa mande yo si yo ka di w ki kote w ka 
jwenn youn. Pase nan depatman ponpye ki bò lakay ou pou mande 
yo tcheke pou wè si chèz tibebe a byen enstale.

13

Tibebe ki fèk fèt ka REFLECHI!
Ti sèvo yo tankou yon eponj kap absòbe tout sa yo wè toutotou yo! 
Tibebe w la pap pran tan anvan pou l kòmanse fè koneksyon ant 
bagay yo. Epitou lap rekonèt fi gi moun epi pafwa lap imite yo. Lap 
pito jwe ak objè ki blan e nwa plis pase objè ki an koulè.

Tibebe ki fèk fèt ka KOMINIKE!
Kwake yo poko ka pwononse mo, malgresa yo ka di w de bagay. 
Lè yap kriye, sa ka vle di ke yo mouye, yo grangou, yo bouke, yo 
gen doulè, yo raz oswa yo santi yo poukont yo. Plis ou pase tan 
avèk yo, wap kòmanse konprann ke yo gen yon bwi diferan yo fè 
pou chak bagay.

Tibebe ki fèk fèt ka WÈ!
Yo ka wè bagay ki a yon distans de 8 a 10 pous de je yo. Bagay yo 
pi renmen gade a se OUMENM! Sepandan fè antansyon! Lè yon 
limyè klere, sa ka deranje je yon tibebe. 

Tibebe ki fèk fèt TRIPÒT!
Yo renmen gade bagay kap bouje.

Tibebe ki fèk fèt ka TANDE!
Yon tibebe ki fèk fèt ka tande byen. Yo reyaji lè yo tande gwo bwi 
oswa bwi ki fèt briskeman epi yo menm pete kriye pou yo fè w 
konnen ke yo pè. Tank tibebe yo tande vwa w, se tank yap aprann 
yon seri debagay sou ou, epi se konsa yap aprann pale. Tibebe yo 
renmen bwi ki plezan e ki pa twò fò. 

Tibebe ki fèk fèt ka RESANTI de bagay!
Tibebe yo renmen lè w kenbe yo toupre w defason pou yo ka santi 
chalè w ak batman kè w. Fè sa tout tan osito l fèt, men se pou toujou 
kenbe tèt tibebe a lè wap kenbe l. Si w kenbe tibebe w la, li pap 
vin gate.

Tibebe ki fèk fèt KA FÈ YON SERI DEBAGAY!
Yap pran tout sa w met nan men yo. Lè yo fèk fèt, tibebe yo gen 
plis fòs pou yo kenbe de bagay pase lè yo vin pi gran. 

A KI SA POU W ATANN OU LÈ TIBEBE A RANTRE NAN KAY LA

an, rale bann tep adeziv la epi tache kouchèt la. Pa bliye: SI YO 
TWÒ LACH, YAP KOULE! SI YO TWÒ SERE, YAP RELE! Kite 
ase espas pou w sa glise omwen de (2) dwèt andedan kouchèt la 
nan senti a. Se tou! Epi apre ale lave men w.

Anpil papa panse ke chanje kouchèt se bagay ki DEGOUTAN! 
Yo panse ke yo pa konn kijan pou yo fè l epi yo pa vle aprann fè l. 
Chanje kouchèt fasil. Si manman an ka fè l, ou ka fè l tou. Ofèt, ou 
ka aprann fè nenpòt kisa manman an ka fè; oswa w ka fè l nan yon 
lòt fason. Yon fwa w fi n konn kijan pou chanje kouchèt, wap vin 
gen chans pou fè yon koneksyon ant papa ak tibebe – se yon chans 
pou etabli yon lyen, yon bon okazyon pou fè ti satiyèt ak ti rizèt.

Se pa tout tibebe ki renmen lè yo chanje yo, epi se pa tout tibebe 
ki renmen yo fè sa achak fwa. Pagen pwoblèm. Toujou genyen 
“jwèt ak bagay pou gade” sou lamen. Ou fèt pou chanje tibebe w 
la touswit apre kouchèt li vin mouye anpil oswa lè l poupou. Se pi 
bon fason ki genyen pou pa kite l vin gen chofi . Chofi  fè mal anpil, 
sitou si kouchèt la mouye. 

Mete tibebe a kouche dousman sou yon sifas ki pwòp e ki plat, 
tankou yon tab pou chanje l oswa yon kabann. Toujou kite yon men 
sou tibebe a. Yo ka vire sanzatann avan w bat je w! Detache bann 
tep adeziv la pou sa wete kouchèt sal la. Soulve tibebe w la nan pye 
l epi rale kouchèt la soti. Lèfi ni, woule l epi lage l nan poubèl. Se 
pa pou annik swiye pati ki fasil yo. Asire w ke w swiye tifi  apatide 
devan pou ale dèyè pou evite kontaminasyon kwaze. Alèkile mete 
l sou yon kouchèt pwòp. Asire w ke tibebe w la kouche sou do 
kouchèt la (wi, gen pati devan ak pati dèyè). Kouvri l ak pati devan 

LI GLISE LÈ L MOUYE

tibebe w la, asire w ke dlo a tyèd, men pa JANM kite l cho. Lè wap 
kenbe tibebe w la (yon bagay ou dwe fè tout tan), toujou sonje pou 
sipòte kou l ak tèt li.

Se pou dezabiye ak abiye tibebe w la ofi ramezi defason pou l pa 
janm toutouni e pou l pa twò frèt. Ou ka mete yon sèvyèt oswa 
yon kouvèti ki leje pou kouvri vant tibebe a. Sa ap ede l santi l an 
sekirite e kalm. Tout tibebe ki fèk fèt gen po kap dekale e kap pele. 
Sa nòmal. Piga itilize losyon oswa lwil sou tibebe w la pou sispann 
li. Se pou w toujou kenbe zong dwèt li kout. Itilize ti sizo toupiti, 
ki gen pwent ki wonn ak koup ong pandan tibebe a ap dòmi. Piga 
mete anyen nan zòrèy, nan nen oswa nan lonbrit tibebe a. Tou 
senpleman netwaye toutotou pati ki sou deyò a. Piga w janm itilize 
aplikatè oswa tij koton. Yo ka pike e koze domaj. Lè wap benyen 

yo pa konn poukisa. Ka gen anpil lòt rezon ki fè sa. Tibebe ki dòmi 
sou vant yo gen gwo risk pou yo gen SIDS. Toujou mete tibebe 
w la sou do lè lap dòmi – piga mete l sou vant oswa sou kote. 
Toujou sonje, “Sou do pou dòmi.” Tibebe ki dòmi sou do yo gen 
mwens chans pou yo mouri akozde SIDS. Si tibebe w la ap dòmi 
pwofondeman, reveye l byen dousman. Lè tibebe w la rantre nan 
kay la, youn nan bagay pi enpòtan pou w genyen pare se yon kote 
pou l dòmi. Poukisa? Paske lè tibebe a nan kabann li, ou ka fè lòt 
bagay (si w gen chans, ou ka dòmi tou).

Pandan premye mwa yo, tibebe w la pral dòmi ant 15 ak 20 
èdtan pa jou. Kounye a li lè pou w kòmanse planifye pou w gen 
yon kote ki san danje, ki kalm, pou tibebe w la dòmi. Piga janm 
mete yon tibebe kouche sou yon zòrye, sou yon sofa ki mou, sou 
kabann granmoun oswa sou yon kabann ki gen matla ki gen dlo 
andedan l (watèbèd). Piga mete jwèt, konfòtè, kouvèti oswa zòrye 
nan bèso a pandan tibebe a ap dòmi. Ou fèt pou w fè bagay sa yo 
pou asire w ke tibebe a pa toufe. Li ka mouri akozde yo, kidonk 
FÈ ATANSYON!, Sendwòm lanmò sibit tibebe a (Sudden Infant 
Death Syndrome: SIDS) rive lè tibebe yo mouri toudenkou, e doktè 

KANPE POU PRAN REPO

ANTRETYEN REGILYE

Si manman an ap bay tete e lap mennen tibebe a nan gadri pou 
premye fwa, di l pou l bese atè a pou l jwe ak jwèt yo epi pou l 
kwoke lòt timoun yo. Lè sa a, lèt li a ap kreye antikò pou pwoteje 
tibebe a kont bakteri ki nan gadri a. Manman an bezwen sipò w. 
Eseye ede l pou l konfòtab ak lide bay tete a. Fè elòj li epi pwoteje 
l kont kòmantè ki negatif. Gen gwoup ak klas sipò pou laktasyon 
(bay tete) ke l ka patisipe ak ou ladan yo pou aprann meyè teknik 
sou kouman pou bay tete. Mande doktè a oswa chèche enfòmasyon 
sa a nan anyè telefòn la oswa sou entènèt la.

Èske bay tete pi sen ke fòmil? Absoliman! Tout manman pwodwi 
lèt ki pèsonalize e ki fèt espesyalman pou tibebe l la. Lèt manman 
pwoteje tibebe w kont maladi ak enfeksyon. Fòmil pa fè sa! Sa 
vle di mwens vizit kay doktè ak plis lajan kap rete nan pòch ou. 
Tibebe ki pran tete gen mwens chans pou yo mouri de sendwòm 
lanmò sibit tibebe (SIDS) oswa pou yo devlope dyabèt, obezite, 
ak opresyon pandan yap vin pi gran. Manman kap bay tete gen 
tandans pèdi pwa gwosès la pi vit e yo gen mwens chans pou yo 
gen ostewopowòz, kansè nan sen ak nan ovè, alavni.

Bay tete ka difi sil e fatigan pou yon manman. Lap gen pou l pase 
tan nan bay manje e nan okipe tibebe a. Se lè sa a ke yon gason ka 
vrèman ede! Fè kèk netwayaj nan kay la. Fè lesiv. Prepare repa sen 
pou manman an. Pote tibebe a bay manman an pou l ba l manje. 
Okipe lòt timoun yo. Pote yon ti kolasyon nitritif bay manman an 
pandan lap bay tibebe a manje. Apre w fi n bay tibebe a manje, fè 
l rann gaz (byen dousman), chanje kouchèt li, epi kite l dòmi sou 
pwatrin ou ki toutouni. Tibebe yo renmen kontak chè-a-chè avèk 
papa yo epi yo renmen tande gwo vwa papa yo. Se yon bon jan pou 
tibebe yo gen yon lyen ak papa yo. 

FÈ GAZ

Gen anpil manman ki gen pou yo retounen travay lè tibebe a jenn 
toujou. Gen sèten manman ki kapab ponpe (lèt tete yo rale) nan 
travay; gen lòt ki pa kapab fè sa. Menmsi manman an pa kapab 
ponpe nan travay li, li ka toujou kontinye bay tibebe a tete lematen, 
leswa ak lewikenn. Nenpòt ki kantite lèt matènèl ap bon pou ni 
manman an ni tibebe a e li pral ede tibebe a tolere fòmil la. Si 
manman an gen pou l retounen travay, se pou l kòmanse ranplase 
yon repa lèt matènèl pa jou ak yon lèt li rale e ki nan bibwon oswa 
fòmil de (2) semenn anvan premye jou travay li. Letan pou manman 
an retounen travay, tibebe a ap gentan pran bibwon pandan lè travay 
yo e lap toujou atache a pran tete a lè manman an la. Tibebe w la 
dwe pran sèlman lèt matènèl oswa fòmil jiskaske li gen omwen kat 
mwa. Pa ba l ji, te, bwason ki gen sik, lèt vach, oswa okenn manje 
solid, menm sereyal.

Tibebe kap pran fòmil ap pran apeprè 2 a 4 ons 6 a 8 fwa pa jou. 
Yo pa bezwen pran vitamin oswa manje anplis. Piga bay tibebe yo 
lèt vach, bwason ki gen sik, soda, te, ji-de-fwi, elatriye. Si w vle 
chofe bibwon an, mete l kanpe nan yon kaswòl ki gen dlo cho (pa 
bouyi) pou kèlke minit. Toujou teste fòmil la anvan; pou w fè sa 
kite detwa gout tonbe sou ponyèt ou pou w sa si ke l pa twò cho. 
PIGA ITILIZE YON MIKWOWONN POU CHOFE BIBWON. Si 
gen fòmil ki rete nan bibwon an lè w fi n bay tibebe a manje, jete l. 
Jèm ki soti nan bouch tibebe a pral rantre nan lèt ki nan bibwon an 
e sa ka fè tibebe w la tonbe malad, si w ba l rès lèt sa a pita. Teste 
pwent tetin bibwon an detanzantan pou asire ke bon kantite fòmil 
la ap soti ladan. Se pou l soti yon gout alafwa. Fè ansòt ke tan w 
pran pou w bay tibebe a manje, se yon tan espesyal pou oumenm ak 
tibebe w la. Chèche yon kote ki konfòtab kote w ka rilaks, kenbe l 
nan bra w epi gade l nan je. Asire w ke w kenbe tibebe w la lè wap 
ba l manje. Toujou kenbe bibwon an, tou. Piga soutni bibwon an 
dwat anlè. Sa ka fè l trangle e li ka gen plis enfeksyon nan zòrèy. 
Se yon lòt chans pou w atache w ak tibebe w la e pou w fè l santi l 
byen. Pa bliye fè l rann gaz apre chak de (2) ons fòmil, oswa nenpòt 
lè w wè tibebe a enkonfòtab.

KOUS POU FÒMIL EN

LI NÒMAL POU YO KRIYE! Pifò nan tibebe yo kriye pandan 
apeprè dezèdtan pa jou e gen anpil nan yo ki fè rechiya vè fen 
jounen an. 

LI ENPÒTAN POU YO KRIYE. Se sèl jan yon tibebe ki fèk fèt 
ka di w si l enkonfòtab e si l bezwen èd. Pèsòn pa ka fè yon tibebe 
sispann kriye! Ni manman yo, ni papa yo, ni doktè yo, ni ekspè 
tibebe yo. PÈSÒN. Tibebe yo sispann kriye lè yo pare. Rete kalm 
epi trete l ak prekosyon. Lè lap kriye, se aprann lap aprann kouman 
pou l kominike. Plis papa a reyaji kalmeman lè tibebe l la ap kriye, 
se plis lyen ki genyen ant papa a ak tibebe a ap vin pi sere. Plis 
lyen an sere, se plis tibebe a ap entelijan, an sante e ap gen fòs. Lè 
tibebe w la kriye e w konnen ke w te chanje kouchèt li deja, ke w ba 
l manje e l rann gaz, tcheke kaz (adwat la) pou eseye kèk bagay.

Menm bagay la pa mache tout tan oswa pou tout moun. Si li pa 
mache apre apeprè senk minit, eseye yon lòt bagay oswa ajoute 
yon lòt bagay sou sa wap fè a. Kontinye eseye rezoud pwoblèm 
lan, menm jan w fè lè machin ou pa vle derape – ou tcheke gaz 
la, batri a, estatè a, bouji yo, ak lòt bagay ankò. Depi w rete kalm 
e w kontinye eseye apwòch diferan, ou pral diminye anksyete ak 
fristrasyon, ki gen tandans fè tibebe yo pi fache. Si w fè tout sa w 
kapab e w wè w pa kapab tolere tibebe a kap kriye toujou, fè yon ti 
poze! PA GEN PWOBLÈM. Gen fyète ke w fè tout sa w te kapab.

PÀN

Lè w pa ka detèmine poukisa 
tibebe w la ap kriye

• Tann yon minit anvan w fè 
 nenpòt bagay.

• Bese bò kote l san ke w pa pran n 
 epi pale toudousman pou l tande w.

• Karese tèt li pandan wap 
 konte lantman awotvwa.

• Mete men l nan bouch li pou 
 l ka souse dwèt li. 

• Pran l nan bra w epi kenbe l.

• Bèse l nan bra w oswa mache ak 
 li pandan l sou zèpòl ou.

• Mache deyò ak li.

Gen delè moun tèlman panike lè 
yon tibebe pa vle sispann kriye ke 
sèl bagay yo ka panse pou yo fè se 
sekwe l. Lè w sekwe tibebe yo, sa 
fè yo vin pè. Lè w sekwe tibebe yo, 
sa fè yo mal. Lè w sekwe tibebe yo, 
sa fè yo kriye piplis! Pa gen okenn 
jan ke sekwe yon tibebe ap jann fè 
l sispann kriye. Lap kontinye kriye 
pi fò. LÈ W SEKWE TIBEBE 
A, LI PAP POTE REZILTA – e li 
VREMAN DANJERE! Kou tibebe 

Chèche èd. Respire pwofondeman, rete kalm epi met nan tèt ou ke 
w fè tout sa w te kapab. Tibebe yo kriye pou plizyè rezon diferan. 
Toujou sonje, li pi enpòtan pou w montre tibebe a jan w renmen l e 
ke w vle ede l pase pou chèche detèmine sa kap fè l kriye a. Si w fè 
tout bagay ou konn fè, e tibebe a ap kriye toujou, li ka bon si w kite 
l kriye jiskaske l dòmi. PA GEN PWOBLÈM. GEN delè tibebe yo 
pa menm konn poukisa yap kriye. 

Pa bliye, chak fwa w trete tibebe w la kalmeman e avèk tandrès, ou 
aprann nouvo bagay sou kisa ki mache ak kisa ki pa mache. Lè yon 
tibebe kriye, bwi sa a se youn nan bwi ki pi fò nan lanati. Li osi fò 
ke yon kamyon ki pa gen mòfl è – sa a sèlman kont pou l doulere! 
Gen delè sa ka vreman afekte w. Yon tibebe kap kriye ka fè nenpòt 
ki moun gen fristrasyon e dèfwa li ka fè yo fache. Yon ti tap leje ka 
tounen yon gwo tap; pandan wap kenbe l fèmeman, ou ka tou sere l 
twò fò; pandan wap bèse l byen dousman, ou ka tou kòmanse bèse 
l twò rapidman. ANVAN SA RIVE, SISPANN FÈ SA WAP FÈ A. 
Mete tibebe w la kouche yon kote ki an sekirite.

PÀN (SWIT)

PIGA JANM SEKWE YON TIBEBE!
yo frajil e tèt yo lou. Lè w sekwe yon tibebe, se kòmsi w pran 
yon koutfwèt lè w fè yon aksidan machin. Li pral domaje sèvo 
ak kolòn vètebral li. Ou ka pa menm remake gravite sitiyasyon 
an pandan lontan. Doktè yo rele sa Sendwòm Tibebe yo Sekwe, 
e li TRÈ EFREYAN. Lè w sekwe yon tibebe sa ka lakoz li gen 
senyman nan sèvo, li vin avèg, li pèdi kapasite pou l tande, li gen 
atak, li domaje epin dòsal la, li gen maladi paralezi sèvo, E LI KA 
MENM MOURI! PIGA JANM SEKWE YON TIBEBE. Fè nenpòt 
moun ki ka ap fè bebisit tibebe w la konnen jan Sendwòm Tibebe 
ki Sekwe a se yon sendwòm ki grav. Si w konnen yo sekwe tibebe 
w la, oswa si w menm panse sa te ka rive l, mennen l nan Sal Dijans 
lan oswa rele 911.

SEKIRITE SOU WOUT LA
Piga w janm kite yon tibebe poukont li nan yon machin, menm pou 
yon minit. Ou prese. Ou tou senpleman bezwen ale nan magazen 
an pou yon segonn, donk, ou kite tibebe a nan machin nan. Sa k 
pral rive si w pa jwenn sa w bezwen an? Sa k pral rive si liy nan 
kès la pi long ke w te antisipe? Li PAP GEN PWOBLÈM, nèspa? 
Se pa vre ditou! Menm lè tan an modere, si fenèt yo monte li ka fè 
cho ase pou sèvo tibebe w la vin domaje – an pèmanans. Yon moun 
ka vòlè machin ou ak tout tibebe w la. Si w kite motè a ap mache, 
tibebe a ka frape bouton kontwòl yo e li ka kole nan mitan syèj yo 
oswa vit yo. Lafi men motè a ka fè l malad oswa ka touye l. Li ka pi 
fasil pou w kite yon tibebe nan machin nan, men se pa yon bagay 
ki entelijan. MENNEN TIBEBE W LA AK OU!

Pwoteje tibebe w la kont 
animal domestik. Dèfwa animal 
domestik yo konn fè jalouzi pou 
tibebe ki fèk fèt e yo ka menm 
mòde yo. 

Pa kite ti objè toupiti (pyès 
monnen, mab, ti mòso 
jedpasyans, elatriye) toupre 
tibebe w la jiskaske l gen 3 zan, 
pou evite l toufe pa aksidan.

Fè bèso tibebe a yon kote ki an sekirite pou l dòmi. Tcheke distans 
ant ba ki nan bèso yo pou anpeche tèt tibebe a kole ladan yo. Asire 
w ke tout pati yo nan plas yo epi sable nenpòt kote ki pa lis pou 
anpeche ekla. Evite achte yon bèso ki gen poto nan kwen yo (tibebe 
yo ka gen rad yo ki kole ladan yo e yo ka toufe). Piga w janm kite 
moun fi men anyen bò kote tibebe w la. Lafi men domaje tibebe yo 
PLIS ke yo domaje granmoun. Tibebe yo gen defwa plis chans pou 
yo mouri akozde SIDS. Tibebe ki gen paran yo ki fi men gen plis 
pwoblèm nan poumon, plis alèji ak enfeksyon nan zòrèy ak nan 
nen. Lafi men ka koze pwoblèm nan respirasyon tibebe yo, sa ki 
ka ogmante chans yo pou yo gen SIDS. Si w fi men, ki kote w pral 
fi men? Ki sa w pral di zanmi w ki limen sigarèt andedan kay la? 
Èske gen yon kote sou deyò kote w ka di yo pou yal fi men? Èske w 
eseye kite fi men? Kounye an se yon bon moman pou w eseye. Rele 
1(866) NY-QUITS (1-866-697-8487).

Ou ka vle swiv yon kou Premye Swen/Reyanimasyon fonksyon 
kadyak ak respiratwa (CPR) anvan tibebe a rive. Lè w aprann teknik 
sa yo, ou pral pi byen prepare pou w jere yon ijans. Gen plizyè 
anplwayè ak diferan òganizasyon ki pa pou pwofi  ki ofri kou sa yo. 
Ou ka ale sou entènèt la nan adrès www.redcross.org oswa 
www.americanheart.org; oswa pale avèk depatman Resous Imèn 
ki nan travay ou a pou w sa gen plis detay.

Lyen afektif la se yon sansasyon 
rapwòchman ke oumenm ak tibebe w 
la nou pataje youn ak lòt. “Èske tibebe 
m lan ap renmen mwen?” Pandan 
apeprè 4 a 6 premye semenn apre 
tibebe w la fèt, gen yon pwobabilite 
ke l pap montre w anpil siy ke wap 
fè yon bon travay antanke yon papa. 
Anreyalite, li ka sanble se dòmi, 
manje, mouye kouchèt li epi kriye lap 
fè sèlman. Sa ka fè w santi ke tibebe w 
la pa renmen w. Alòs, ki sa kap rive? 
Ou ka pran distans ou epi sispann 
montre l ke w renmen l. Yon bagay 
konsa ka kontinye vin pi mal. Se pou 
sispann li. Youn nan meyè fason pou 
w fòme lyen afektif la se pou w pran 
kèk tan espesyal pou w pase avèk 

tibebe w la nan lopital la oswa leplito ke posib apre nesans lan. 
Souri ba li, gade l nan je, epi pale ak li. Pi bonè w kòmanse pase 
tan ak tibebe w la e ke w kòmanse fè bagay ak li, plis nou toulède 
nap atache nou youn ak lòt. Ou pral aprann bagay li fè yo ki montre 
w sa li vle. Èske l vle w pote l, jwe ak li, oswa bèse l pou l dòmi? 

Ofi ramezi tan an ap pase, tibebe w la pral aprann li ka konte sou 
ou. Sa pral ba l yon sansasyon sekirite e li pral ede l santi l byen. 
Lyen afektif sa a pa rive toudenkou. Pa gen anyen ki dwòl ak ou si 
l sanble ke w pa gen yon koneksyon afektif ak tibebe w la touswit. 
Pa enkyete w, byento ou pral vin sansib pou li, e limenm tou li pral 
vin sansib pou ou.

Apre tibebe a vin nan kay la, ou ka santi ke pèsòn pap ba w yon 
chans pou w fòme yon lyen afektif ak tibebe w la. Lòt moun ka fè 
tout bagay paske yo panse papa yo pa vle patisipe nan vi tibebe 
yo – oswa yo pa konn kijan pou yo fè sa. Plizyè moun panse ke 
travay yon papa pa kòmanse toutotan timoun lan lekòl. SE PA VRE 
DITOU! Si papa a pa kòmanse fòme lyen afektif la lè pitit li se yon 
tibebe, li pi difi sil lè timoun lan grandi. Bay tibebe w la manje. 
Chanje kouchèt li. Karese l. Benyen l. Bèse l pou l ka dòmi. Leve 
lannwit ak li. Mache ak li lè lap kriye oswa lè lap fè rechiya. Sa yo 
se bagay ou pap janm fè twòp. Plis ou fè l pi bon lap ye.

Kado ki pi enpòtan ou ka bay tibebe w la se pou w montre l kouman 
pou l gen konfyans, pou l konnen ke wap la lè l bezwen w – ke l 
ka depann de ou. Tibebe ki pa aprann gen konfyans, grandi ak yon 
sansasyon ke yo pa ansekirite, yo pa santi yo byen oswa yo pa gen 
konfyans nan tèt yo, yo pa panse lèzòt (tankou w) renmen yo, e yo 
pa konnen kouman pou yo renmen lòt moun nonplis. 

ALA YON BÈL SANSASYON!!!

Jan w aji ak tibebe w la e jan w okipe l ka afekte jan sèvo l devlope, 
jan l kominike ak lèzòt ak janm kominike avèk lemonn toutotou 
l. Li pral aprann gen konfyans nan moun lè l konnen wap la pou 
ba l konfò lè lap kriye. Ba l manje lè l grangou. Jwe ak li lè l 
anwiye. Chanje kouchèt li lè l mouye. Kenbe l lè l poukont li. Li 
bezwen bagay sa yo pou l grandi ansante, ak kè kontan, e pou l 

gen entelijans. Anpil gason pa janm okipe tibebe jiskaske yo vin 
papa. Plizyè gason pa renmen fè bagay yo pa konnen paske yo pa 
vle parèt kou enbesil. Lè w aprann kouman pou w okipe tibebe w 
la anvan l fèt, sa pral ede w santi w pi konfòtab nan nouvo djòb ou 
genyen kòm papa a.

ELVE TIMOUN A DE
Lè w yon papa se djòb ki pi enpòtan an ke wap janm genyen. Yon 
pati nan travay sa a, se pou w yon bon patnè pou manman an. Lè 
manman an soti nan lopital la pou l ale lakay li, li pral santi l fatige 
anpil! Byenke akouchman diferan pou tout fanm, kò manman an 
sibi anpil. Li pral santi l epwize emosyonèlman ak fi zikman, e lap 
bezwen èd ou pou l reprann kondisyon nòmal li.

Yon lòt jan pou w bay manman an sipò se lè w ede l okipe tibebe 
a. Ou ka fè sa lè w bay tibebe a manje; lè w chanje kouchèt li; 
lè w benyen l, epi penyen li; lè nou reveye lannwit pou okipe 
tibebe a atoudewòl, si nou abite ansanm; lè w okipe tibebe w la 
pandan manman an al fè makèt oswa al fè komisyon. Papa ki sipòte 
manman pitit yo e ki antann yo ak li, menmsi yo pa viv ansanm, 
leplisouvan yo gen timoun ki travay pi byen lekòl.

Aji kòm yon bon patnè
• Ba l tan pou l repoze l.

• Montre l ou sousye w de jan l santi l.

• Kite l pase tan ak zanmi l.

• Apresye lè wap jwe avèk tibebe a, 
 ansanm ak li.

• Chèche yon bebisitè epi mennen manman 
 an nan restoran ak nan sinema.

• Prepare repa favori li.

• Ale nan magazen videyo a, kite l chwazi nenpòt fi m li vle epi 
 gade l ak li.

• Ba l yon masaj epi tande l lè lap pale w de jounen l sot pase a. 
 Piga ajoute bagay sou jounen pa w, tande l tou senpleman.

• Chak jou, eseye jwenn ti fason ak fason diferan pou w janti 
 ak li. 23

Ou tande bagay sa a deja, e nap kontinye 
repete menm bagay la. SE POU W LA! Lè 
nou di “se pou w la”, nou pa vle di “kanpe 
bò kote l”. Nou vle di se pou w montre pitit 
ou ke w toujou la pou li, ke w touje pare 
pou ede, ke w toujou renmen l.

Si w vle pou pitit ou grandi an yon moun 
ou fyè de li, li bezwen w montre l kouman 
pou l fè sa. Patnè w la bezwen konnen gen 
yon gason ki renmen l e ki panse li enpòtan. 
Sipò wap ba l la, dèke tibebe a rive, se sa li 
pral sonje nan ane kap vini yo.

Ede tèt ou ak pitit ou pou nou manje byen, 
dòmi ase, fè egzèsis, epi evite dwòg ak 
konsomasyon twòp alkòl. Kite yon ti tan 
pou tèt ou. Kwè l si w vle, pou w sa yon 
bon papa, wap bezwen gen tan pou tèt ou, 
pou w fè bagay ou renmen e ke w pa ka fè 
ak tibebe w la oswa ak patnè w la. Bagay 
tankou sòti ak zanmi w yo, jwe mizik, oswa 
jwe jwèt videyo, fè espò oswa fè lekti. Li 
sen pou w soti dèfwa. Sa ba w chans pou 
w rilaks e pou w panse ak lòt bagay. Lè 

sa a ou fre e w pare pou fè “bagay ki gen rapò ak tibebe a” lè w 
retounen. Pa mize twòp lè w soti, men pran kèk tan regilyèman jis 
pou tèt ou. Gen lè pou pase ak zanmi e gen lè pou w yon papa. 

Men pa bliye, pitit ou bezwen w! Pa gen anyen ki ka konpare 
ak amou yon timoun, ak lè tibebe w dòmi nan bra w, ak lè wap 
rekonfòte yon timoun ki pè poutèt li fè yon kochma oswa lè w wè 
pitit ou kontan poutèt nou kraze yon chato ki fèt ak sab. Nenpòt sa 
ki rive avèk letan, yon papa ka toujou espesyal pou pitit li.

RIVE NAN FEN WOUT LA

Aktivite ki amizan pou w fè ak tibebe w la
KONKOU GADE JE NAN JE. 
Gade tibebe w la nan je. Gade kilès ki pral bat je l anvan. Tibebe 
renmen gade moun nan je. Sa pral yon defi  pou ou!

JWE KANGOUWOU! 
Mare yon pòt-bebe, mete tibebe a ladan l, epi soti pou regle zafè w. 
Ranmase fèy ak rato, lave machin nan, epi jwe ak chen an. Pitit ou 
pral renmen chak minit ou pase ap fè aktivite sa yo.

LI PAJ SOU ESPÒ A AWOTVWA!
Tibebe w la ap renmen tande w, men li pap ka konprann sa wap di 
a. Donk, li bagay OU RENMEN. Sa pap deranje l. Li paj sou espò 
yo, anons travay, ak lis pwogram televizyon yo. Pou li, se ti kont 
timoun wap rakonte. 

24

BAGAY ENPÒTAN POU KONTWOLE:
Non doktè a  ____________________ Nimewo telefòn  ______________________

Adrès doktè a ________________________________________________________

Non klinik la ak nimewo telefòn __________________________________________

Lòt enfòmasyon _______________________________________________________

Lè se lè pou ale lopital:
(Ranpli seksyon sa a ANVAN lè akouchman an)

Nimewo telefòn pou sèvis machin/taksi  ___________________________________

Non lopital la ak nimewo telefòn  _________________________________________

Adrès lopital la  _______________________________________________________

Lòt nimewo ki enpòtan:

Gadri  ______________________________________________________________

Lekòl  ______________________________________________________________

Gadyen tibebe (bebisitè)  _______________________________________________

Fanmi/Zanmi  ________________________________________________________

Lòt enfòmasyon ______________________________________________________

Ki rad, dokiman enpòtan, lòt bagay lap bezwen pou l pote ak li lopital la?
____________________________________________________________________
____________________________________________________________________
____________________________________________________________________

Randevou prenatal:

Dat: Lè:

___________   ___________________

___________   ___________________

___________   ___________________

___________   ___________________

___________   ___________________

___________   ___________________

___________   ___________________

___________   ___________________

___________   ___________________

Lòt randevou:

___________________________________

___________________________________

___________________________________

___________________________________

___________________________________

___________________________________

___________________________________

RESOUS ITIL:
Konfi masyon Patènite 
(Acknowledgment of Paternity: AOP) www.newyorkchildsupport.com
Komisyon sou Sekirite Pwodwi Konsomatè 
(Consumer Product Safety Commission) www.cpsc.gov
Inisyativ Federal pou Patènite 
(Federal Fatherhood Initiative)  www.fatherhood.hhs.gov
Kou Premye Swen/Kou pou Reyanimasyon 
fonksyon kadyak ak respiratwa (First Aid/CPR Courses)  www.redcross.org or www.americanheart.org
Inisyativ Patènite nan Nouyòk 
(New York Fatherhood Initiative) www.dads.ny.gov
Depatman Sante Leta Nouyòk 
(New York State Department of Health) www.health.state.ny.us/community
Depatman Travay Leta Nouyòk 
(New York State Department of Labor)  www.labor.state.ny.us
Sispann Fimen (Quit Smoking)  1-866-NY-QUITS
Pwogram Fanm, Timoun Piti ak Timoun 
(Women, Infants and Children (WIC) Program)  1-800-522-5006

Eta Nouyòk Eliot Spitzer, Gouvènè David A Hansell, Komisyonè
  Biwo pou Èd Tanporè ak Enfi mite nan Leta Nouyòk Pub. 4901
  www.otda.state.ny.us Haitian Creole

